
Nd. 628. Framhaldsskýrsla
um starf nefndarinnar i sambandsmálinu.

Frá minnihluta nefndarinnar.

Háttv. formaður sambandslaganefndarinnar, þm. N.ísf., hefur fundið sjer tilefni i 
innganginum að nefndaráliti voru til þess að skrá skýrslu um starf nefndarinnar (þing- 
skjal 612) og vill þar reyna að telja mönnum trú um: »að það er minni hluti nefndar- 
innar, sem málið hefur tafið< og að vjer höfum snúið málinu alveg öfugt í frásögn vorri 
þar um aðgjörðir nefndarinnar og aðfarir hins háttv. meiri hluta. Þessi skýrsla er svo 
einkennileg, að vér teljum nauðsynlegt að taka hana nokkuð til athugunar.

Skal þá fyrst bent á, hvilik fjarstæða það er, að minni hluti nefndar — og þá 
ekki sízt eins lítill minni hluti og hjer er um að ræða (3 af 9) — geti tafið störf rneiri 
hlutans svo nokkru nemi. Meiri hlutinn ræður öllu i nefndinni, velur formann og skrif-
ara, lætur prenta og útbýta áliti sinu og tillögum þegar það er búið, án þess að minni
hlutinn geti, þótt hann vilji, hindrað það að nokkru leyti.

Þá skal bent á hina fjarstæðuna, en hún er sú, að vjer skyldum hafa viljað eða
reynt að gjöra tilraun til þess að hindra eða tefja fyrir framgangi þessa máls á þinginu. 
Hvað átti oss að ganga til slíks? Það vita þó allir að vjer teljum núverandi sambands- 
fyrirkomulag íslands og Danmerkur mein-gallað og sambandslagafrv. stjórnarinnar stór- 
kostlega réttarbót. Hví skyldum vjer þá vilja tefja framgang þess?

Loks skal það sýnt og sannað, að skýrsla hins háttv. formanns hrekur ekki eitt 
einasta atriði í innganginum að minnihluta áliti voru, þvert á móti staðfestir hún þau öll:

1) Vjer lýsum yfir því að vjer höfum gengið að starfi voru í nefndinni með 
þeim einlæga ásetningi að reyna teygja oss sem lengst til samkomulags til þess að málið 
næði framgangi á þinginu í því formi, er nokkur von gæti verið um að næði samþykki 
beggja samningsaðila (íslendinga og Dana).

Um þetta atriði segir í skýrslunni: »lýstu þráfaldlega samvinnuþýðleik sínum, 
með fögrum orðum, og Ijetust ekki trúa öðru, en að allir yrðu á eitt mál sáttir< og enn: 
>skorti aldrei fögur orð né fullyrðingar um það, að óvist væri hvort þeir yrðu eigi 
meiri hluta nefndarinnar samdóma i tillögum um málið<.

2) Þá skýrum vér frá þvi, að oss á fyrsta fundi hafi verið gefið i skyn að 
vjer ættum ekkert erindi i nefndina og bezt væri að losna við oss sem fyrst.

í skýrslunni stendur: »Þegar á fyrsta fundi sambandslaganefndarinnar vakti 
undirritaður máls á þvi, svo sem nefndarmönnum má vera minnisstætt, að . . . sýndist 
mjer sjálfsagt að nefndarmenn .... ættu þá þegar að slita samvinnu i nefndinni að 
því er til sambandsmálsins kæmi<. . .

3) Þá staðfestir og skýrslan það, að vjer höfum reynt að fá málið rætt bæði i 
heild sinni og einstökum atriðum, að fundir hafi verið fáir haldnir (sbr. orðin »— að 
visu fremur fáum<, að núverandi ráðherra hafi óskað þess að stjórnarskrármálið en ekki 
sambandsmálið væri rætt í nefndinni, meðan stóð á utanför forsetanna (alt með berum 
orðum), að háttv. þm. N.-ísf., er hann var kosinn formaður i nefndinni, gjörði þá ráð- 
stöfun »að nefndarstörfin yrðu öll að snúast um sambandsmálið . . <.

4) Um frásögn vora um að ráðherrann hafi eigi fengist boðaður á nefndarfund 
segir i skýrslunni: »Að eg hafi mótmælt þeirri kröfu minnihluta nefndarinnar, að ráð- 
herra væri boðaður á nefndarfund er að vísu hverju orði sannara . . .<

5) Um þá staðhæfingu vora, að vér höfum ekki fengið að sjá nefndarálit meiri 
hlutans fyrri en því var útbýtt á þinginu, segir svo i skýrslunni: »Af sömu ástæðum



var og þeitn tilmælum minnihlutans synjað, að hann fengi að sjá nefndarálit meirihluta 
nefndarinnar um sambandsmálið . .<

6) Loks er þvi þegjandi játað i skýrslunni, að vjer minnihlutamenn höfum eigi 
enn verið boðaðir á nefndarfund til þess að ræða stjórnarskrárfrv. stjórnarinnar.

Þar sem þm. N.ísf. loks gefur i skyn, að tveir af oss (J. M. og J. Ól.) hafi 
lengst dregið að láta uppi afstöðu sína i málinu, má geta þess, að einn af oss (J. Ól.) 
lét í Ijós þegar á 2. fundi nefndariunar, að hann gengi aldrei að tómu persónusambandi 
sem grundvelli.

Alþingi 25. april 1909.

